
SINF O‘QITUVCHILARIDA 
KITOBXONLIK MADANIYATINI 
KREATIV YONDASHUVLAR 
ASOSIDA SHAKLLANTIRISH 
IMKONIYATLARI
Xolyigitova Bahoroy Kimsanboyevna
Guliston davlat pedagogika instituti o‘qituvchisi

Annotatsiya: Ushbu maqolada bo‘lajak boshlang‘ich sinf o‘qituvchilarida kitobxonlik madaniyatini kreativ yondashuv
lar asosida shakllantirishning pedagogik imkoniyatlari va samarali yo‘llari yoritilgan. Muallif oliy ta’lim jarayonida tala-
balarning mutolaa madaniyatini yuksaltirishda innovatsion metodlar, keys-stadi va kreativ topshiriqlardan foydalanish 
muhimligini asoslab bergan. Maqolada bo‘lajak pedagoglarning kasbiy kompetentligini oshirishda kitobxonlikning o‘rni va 
ushbu jarayonni tashkil etish bo‘yicha metodik tavsiyalar ishlab chiqilgan.

Kalit so‘zlar: kitobxonlik, keys-stadi, pedagogika, innovatsiya, kreativlik, kompetentlik, raqamli ta’lim, axborot, rivojlan
tirish, kitob, madaniyat.
Abstract: This article discusses pedagogical opportunities and effective ways to form a reading culture in future primary 
school teachers based on creative approaches. The author substantiates the importance of using innovative methods, 
case studies, and creative tasks in improving students’ reading culture in the process of higher education. The article 
discusses the role of reading in improving the professional competence of future teachers and develops methodological 
recommendations for organizing this process.

Key words: reading, case studies, pedagogy, innovation, creativity, competence, digital education, information, develop-
ment, book, culture.
Аннотация: В данной статье рассматриваются педагогические возможности и эффективные способы формиро-
вания культуры чтения у будущих учителей начальной школы на основе творческих подходов. Автор обосновы-
вает важность использования инновационных методов, тематических исследований и творческих заданий для 
повышения культуры чтения учащихся в процессе высшего образования. В статье обсуждается роль чтения в 
повышении профессиональной компетентности будущих учителей и разрабатываются методические рекомен-
дации по организации этого процесса.

Ключевые слова: чтение, тематические исследования, педагогика, инновации, креативность, компетентность, 
цифровое образование, информация, развитие, книга, культура.

KIRISH
Bugun global rivojlanayotgan va raqamlashtirishga alohida e’tibor qaratilayotgan sharoitda yoshlarning 

kitobxonligini rivojlantirish masalasi dolzarb vazifalardan biri bo‘lib qolmoqda. Har qanday taraqqiyot va rivojla-
nishning markazida inson turadi va bu holatda o‘qituvchining yoshlar kitobxonlik madaniyatini rivojlantirishdagi 
o‘rni muhim ahamiyat kasb etadi.

Kitobxonlik madaniyatini rivojlantirish bugungi kundagi maktablarning ustuvor vazifalariga aylangan. 
Oʻzbekiston Respublikasi Prezidentining Qarori, 13.09.2017 yildagi PQ-3271-son1 “Kitob mahsulotlarini chop 
etish va tarqatish tizimini rivojlantirish, kitob mutolaasi va kitobxonlik madaniyatini oshirish hamda targ‘ibot 
qilish bo‘yicha komissiya tuzish to‘g‘risida”gi [1] farmoyishi yuqoridagi fikrlarimizning yorqin dalilidir.

Shuningdek, O‘zbekiston Respublikasi Prezidentining 2018-yil 5-sentabrdagi “Xalq ta’limini boshqarish 
tizimini takomillashtirish bo‘yicha qo‘shimcha chora-tadbirlar to‘g‘risida”gi [2] PF-5538-son2 farmoni, O‘zbekiston 
Respublikasi Prezidentining 2019-yil 29-apreldagi “O‘zbekiston Respublikasi xalq ta’limi tizimini 2030-yilgacha 
rivojlantirish konsepsiyasini tasdiqlash to‘g‘risida”gi [3] PF-5712-son3 farmonida inson kapitalini shakllantirish-

1	 https://lex.uz/docs/-3338600
2	 https://lex.uz/docs/-3893445?ONDATE=30.12.2021
3	 https://lex.uz/ru/docs/-4312785

ning asosiy bo‘g‘ini bo‘lgan tizimda amalga oshirilishi lozim bo‘lgan vazifalar va ularni hayotga tatbiq etish 
yo‘llari atroflicha belgilab berildi.

MAVZUGA OID ADABIYOTLAR SHARHI
Kitob o‘zida rivojlantiruvchi va tarbiyalovchi ulkan imkoniyatni saqlaydi, o‘quvchini insoniyatning ma’naviy 

tajribasiga oshno etadi, uning aqlini rivojlantirib, his-tuyg‘ularini yuksaltiradi. U yoki bu asar o‘quvchi tomonidan 
qanchalik chuqur va to‘liq qabul qilinsa, bu asar uning shaxsiga shunchalik katta ta’sir ko‘rsatadiki, o‘quvchi o‘z 
oldiga buyuk maqsadlar qo‘yib, yomon illatlardan saqlanadi. Shuning uchun ham ta’limning yetakchi vazifala
ridan biri o‘quvchilarda kitob o‘qishga bo‘lgan qiziqishni shakllantirish, undagi voqea va hodisalarni tahlil etishga 
o‘rgatishdir. Buning uchun, avvalo, har bir o‘qituvchi, u qaysi fandan dars berishidan qat’i nazar, o‘quvchini kitob 
o‘qishga qiziqtirish yo‘llari va shart-sharoitlarini bilishi zarur.

Kitobning dunyoga kelishi ijtimoiy taraqqiyotga bog‘liq bo‘lgani kabi, uni mutolaa qilish ham o‘zining tadri-
jiyligiga ega. Shu ma’noda zamonaviy kitoblarning kitobxon xususiyati, nashrdan kuzatiladigan maqsad hamda 
mavzuga ko‘ra farqlanishi mutolaa jarayonlarini oqilona tashkil etish uchun qo‘l keladi. Xususan, ular ommaviy 
kitobxonlarga, mutaxassislarga hamda bolalarga mo‘ljallangan kitoblarga, nashrdan kuzatilgan maqsadga ko‘ra 
esa rasmiy, ilmiy, ilmiy-ommabop, o‘quv, adabiy-badiiy, ma’lumotnoma, reklama va hokazo kitoblarga ajratiladi.

Boshlang‘ich sinf o‘quvchilarida kitobxonlik madaniyatini shakllantirish va uni mustaqil fikrlash ko‘nikma-
lari bilan uyg‘unlashtirishga oid ilmiy manbalar pedagogika, psixologiya va o‘qitish metodikasi yo‘nalishlarida 
keng yoritilgan. Normativ-huquqiy hujjatlar, xususan, Prezident qarorlari va “Ta’lim to‘g‘risida”gi Qonunda yosh 
avlodni ma’naviy yetuk, erkin fikrlaydigan shaxs sifatida tarbiyalash dolzarb vazifa sifatida belgilangan bo‘lib, bu 
kitobxonlikni rivojlantirish bo‘yicha ilmiy izlanishlarning konseptual asosini tashkil etadi.

Pedagogik adabiyotlarda Jumayev, Usmonov, Xolmatova, Hasanboeva, Turaqulov, Zunnunov kabi olimlar 
interfaol metodlar, kitob tanlash mezonlari, boshlang‘ich yoshdagi bolalarning psixologik xususiyatlari va o‘quv 
jarayonini samarali tashkil etish bo‘yicha nazariy-amaliy tavsiyalarni ilgari suradilar. Psixologik yondashuv
larda Karimova va Vygotskiy tafakkur, idrok jarayonlari va kitob orqali kognitiv rivojlanishning ilmiy asoslarini 
ochib beradi. Shavkatovaning tadqiqotida oilaviy mutolaa an’analari va ota-onalarning o‘rni yoritilgan bo‘lsa, 
Bloomning kognitiv darajalar nazariyasi kitobxonlik asosida tanqidiy va mustaqil fikrlashni shakllantirishning 
metodik asoslarini belgilab beradi.

Ilmiy adabiyotlarning keng tarqalgan turi monografiyalardir. O‘quv adabiyotlariga esa darsliklar, o‘quv-
metodik qo‘llanmalar va boshqa adabiyotlar kiradi. Mavzuga ko‘ra esa kitoblar kutubxona bibliografiyasi 
asosida tasniflashtiriladi [6]. Kitobga muhabbat va mustaqil o‘qishga qiziqishning mohiyati to‘g‘risidagi ziddiyatli 
fikrlarni qiyoslashni erta va eng so‘nggi tadqiqotlarga murojaat etib davom ettirish ham mumkin, ammo ular 
kitobni inson hayotiga kiritish muammosi o‘rganilayotganida barchasi qanchalik “oson” va barchasi qanchalik 
“murakkab” ekanligi to‘g‘risidagi xulosa uchun mavjud asosga hech nima qo‘shimcha qilmaydi.

Darhaqiqat, kitob o‘zida rivojlantiruvchi va tarbiyalovchi ulkan imkoniyatni saqlaydi, o‘quvchini insoniyatning 
ma’naviy tajribasiga oshno etadi, uning aqlini rivojlantirib, his-tuyg‘ularini yuksaltiradi. U yoki bu asar o‘quvchi 
tomonidan qanchalik chuqur va to‘liq qabul qilinsa, bu asar uning shaxsiga shunchalik katta ta’sir ko‘rsatadiki, 
o‘quvchi o‘z oldiga buyuk maqsadlar qo‘yib, yomon illatlardan o‘zini saqlaydi. Shuning uchun ham ta’limning 
yetakchi vazifalaridan biri o‘quvchilarda kitob o‘qishga bo‘lgan qiziqishini shakllantirish, undagi voqea-hodi
salarni tahlil etishga o‘rgatishdir. Buning uchun, avvalo, har bir o‘qituvchi, u qaysi fandan dars berishidan qat’i 
nazar, o‘quvchini kitob o‘qishga qiziqtirish yo‘llari va shart-sharoitlarini bilishi zarur.

O‘quvchilarni intellektual jihatdan rivojlantirishda kitobxonlik va kitob mutolaasining ahamiyati beqiyos. 
O‘quvchilarni kitobxonlikka qiziqtirish asosida mustaqil fikrlash sohalarini rivojlantirish ta’lim jarayonining muhim 
vazifalaridan biri hisoblanadi. Ko‘p asrlar mobaynida ajdodlarimiz o‘z farzandlari va shogirdlarini kitob muto-
laasiga o‘rgatishga alohida e’tibor qaratganlar. Kitobxonlik yordamida yosh avlodni ulkan madaniy merosimiz 
va jahon ilm-fani yutuqlari bilan yaqindan tanishtirish imkoniyati vujudga keladi.

TADQIQOT METODOLOGIYASI
Mazkur tadqiqotda bo‘lajak boshlang‘ich sinf o‘qituvchilarida kitobxonlik madaniyatini kreativ yonda

shuvlar asosida shakllantirish imkoniyatlarini aniqlashga qaratilgan nazariy va amaliy metodlardan foydalanildi. 
Tadqiqotning metodologik asosini shaxsga yo‘naltirilgan ta’lim, kompetensiyaviy yondashuv hamda kreativ 
pedagogika tamoyillari tashkil etdi.

Tadqiqot jarayonida ilmiy-pedagogik, psixologik va metodik adabiyotlarni tahlil qilish, normativ-huquqiy 
hujjatlarni o‘rganish, qiyosiy tahlil, umumlashtirish va tizimlashtirish metodlari qo‘llanildi. Shuningdek, kitobxon
lik madaniyatini rivojlantirishga oid mahalliy va xorijiy olimlarning ilmiy qarashlari o‘rganilib, ularning mazmuni 
tahlil qilindi.

lang‘ich sinf o‘qituvchilarining kitob mutolaasiga bo‘lgan munosabati, kitobxonlik faoliyati va kreativ topshiriqlarni 
bajarish jarayonidagi faolligi kuzatildi. Kreativ yondashuvlar sifatida “Aqliy hujum”, “Rol o‘ynash”, “Kitob qahra-
monlari teatri”, “Muqova yaratish”, keys-stadi va loyiha metodlarining pedagogik imkoniyatlari tahlil qilindi.

Tadqiqot natijalarini qayta ishlashda tavsifiy tahlil, qiyoslash va umumlashtirish usullaridan foydalanildi. 
Olingan ma’lumotlar asosida bo‘lajak boshlang‘ich sinf o‘qituvchilarida kitobxonlik madaniyatini rivojlantirish-
ning samarali shakl va usullari aniqlanib, tegishli metodik tavsiyalar ishlab chiqildi.

TAHLIL VA NATIJALAR
Boshlang‘ich sinflarda o‘quvchilarning kitobxonlikka bo‘lgan qiziqishini kuchaytirishda an’anaviy usullar

dan tashqari zamonaviy pedagogik texnologiyalarni qo‘llash yuqori samaradorlikka erishishga yordam beradi.
Jumladan:

1.	 Interfaol metodlar: “Aqliy hujum”, “Munozara”, “Rol o‘ynash” kabi metodlar o‘quvchilarga matn mazmu
nini chuqur anglash, muhokama qilish, turli nuqtayi nazarlarni tinglash va o‘z fikrini dalillar bilan asoslash 
imkonini yaratadi.

2.	 Axborot texnologiyalari: elektron kitoblar, audiokitoblar, ta’limiy mobil ilovalar va interfaol platformalar 
o‘quvchilarning kitobxonlik jarayonini yanada qiziqarli qiladi.

Kitob mutolaasi jarayonida o‘quvchi matn mazmunini anglaydi, qahramonlarning fe’l-atvori va xatti-harakat-
larini baholaydi, ularning taqdiri haqida shaxsiy fikr bildiradi. Bu jarayon tanqidiy va ijodiy fikrlashning shakl-
lanishiga xizmat qiladi. Masalan, badiiy asarni o‘qigan o‘quvchi qahramonning qarorlarini o‘z hayotiy tajribasi 
bilan taqqoslab, “Agar men shu vaziyatda bo‘lsam, qanday qaror qabul qilgan bo‘lardim?” degan savolga javob 
izlaydi. Shu tarzda unda mustaqil qarash, xulosa chiqarish va vaziyatga ongli yondashish ko‘nikmalari rivoj
lanadi.

Shaxsda kitob o‘qish va kitobxonlikka ijobiy munosabatni qaror toptirish o‘z-o‘zidan ro‘y bermaydi. Buning 
uchun har bir shaxsni maktabgacha ta’lim yoshidan boshlab kitoblar bilan tanishtirish, ularning jamiyat va inson 
hayotidagi ahamiyati, amaliy qiymatini tushunishlari uchun zarur pedagogik shart-sharoitlarni yaratish lozim. 
Shaxsni kitoblar bilan tanishtirishda uzluksiz ta’limning izchil, tizimli va maqsadli amalga oshiriladigan dastlabki 
bo‘g‘ini - boshlang‘ich sinflar o‘ziga xos o‘rin tutadi. Boshlang‘ich sinflarda tashkiliy-metodik jihatdan peda-
gogik, psixologik talablar negizida tizimli faoliyatning yo‘lga qo‘yilishi boshlang‘ich sinf o‘quvchilarida kitobxonlik 
ko‘nikmalarini samarali rivojlantirishga imkon beradi.

Tadqiqot jarayonida nazariy tahlil, pedagogik kuzatish, suhbat va qiyosiy tahlil metodlaridan foydalanildi. 
Avvalo, Jumayev, Xolmatova, Vygotskiy, Bloom kabi olimlarning kitobxonlik, tafakkur rivoji va interfaol metod-
larga oid ilmiy qarashlari o‘rganilib, boshlang‘ich ta’limda kitobxonlikni rivojlantirishning metodik asoslari aniqlab 
chiqildi. Amaliy bosqichda boshlang‘ich sinf o‘quvchilarining mutolaa jarayoni, matn mazmunini anglash, 
qahramon xatti-harakatlarini baholash va mustaqil xulosa chiqarish ko‘nikmalari kuzatildi. “Aqliy hujum”, “Rol 
o‘ynash”, “Savol-javob”, audiokitoblardan foydalanish va “Kitob qahramonlari teatri” kabi pedagogik texnologi-
yalar sinov tariqasida qo‘llanilib, ularning o‘quvchilarda mustaqil fikrlashni rivojlantirishdagi samarasi baholandi. 
Tajriba natijalari kitobxonlik va mustaqil fikrlash o‘rtasida uzviy bog‘liqlik mavjudligini ko‘rsatdi hamda maqola-
ning nazariy xulosalarini amaliy jihatdan tasdiqladi.

Tadqiqot davomida boshlang‘ich sinf o‘quvchilarining kitobxonlik faoliyati, matnni tahlil qilish jarayoni, 
qahramonlar xatti-harakatini baholay olish va mustaqil xulosa chiqarish ko‘nikmalari kuzatildi. Tahlil shuni 
ko‘rsatdiki, badiiy asarlarni o‘qish o‘quvchilarning tafakkurini faollashtiradi, ularni obrazlar bilan ishlashga, 
voqealarning sabab-oqibat bog‘liqligini anglashga hamda hayotiy vaziyatlarga o‘z nuqtayi nazaridan yondasha 
olishga undaydi.

Interfaol metodlar (“Aqliy hujum”, “Munozara”, “Rol o‘ynash”) qo‘llanilganda o‘quvchilarning o‘z fikrini 
erkin ifodalashi, savollarga mustaqil javob topishi va qahramonlarning qarorlarini tahlil qilishi sezilarli darajada 
kuchaygani aniqlandi. Natijalar shuni ko‘rsatadiki, kreativ yondashuv, o‘yin texnologiyalari (“Kitob qahramonlari 
teatri”, “Muqova yaratish”), audiokitoblar va elektron resurslar o‘quvchilarda kitobga nisbatan qiziqishni oshirib-
gina qolmay, ularning tanqidiy, ijodiy va mantiqiy fikrlash ko‘nikmalarini rivojlantiradi [4].

Ota-onalar ishtiroki yuqori bo‘lgan oilalarda o‘quvchilarning mutolaa faolligi, voqealarni tahlil qilish darajasi 
va mustaqil fikr bildirish qobiliyati yanada yuqori bo‘lgani kuzatildi. Umuman olganda, kitobxonlikni zamonaviy 
pedagogik texnologiyalar bilan uyg‘unlashtirish o‘quvchilarning intellektual salohiyatini sezilarli oshirishi, shaxsiy 
qarashlarni shakllantirishi va mustaqil fikrlashni rivojlantirishi tadqiqot natijalari orqali tasdiqlandi.

Keyingi yillarda o‘quvchi yoshlarning kitobxonlik madaniyati ijtimoiy-pedagogik fenomen sifatida ko‘plab 
tadqiqotlarning mavzusiga aylandi. Ilm-fan, jamiyatning yutuqlari va taraqqiyoti kitob bilan yuzaga keladi. Kitob 

yoshlikda eng yaxshi murabbiy, qariganda esa undan yaxshiroq do‘st yo‘qligi xususidagi fikr va g‘oyalarni juda 
ko‘p eshitamiz.

Kitobning inson hayoti, kishilik jamiyati ma’naviy taraqqiyotidagi beqiyos o‘rni qadimdan ma’lum. U dunyoni 
tanish, bilim berish bilan birga go‘zallikka muhabbat uyg‘otish, undan zavqlanish, yovuzlikdan nafratlanish 
tuyg‘usini rivojlantiradi. Kitob o‘quvchiga dunyoni anglab olishda ko‘mak berish bilan bir qatorda uning ilmiy 
dunyoqarashini shakllantiradi, ijobiy xarakterni tarkib toptiradi, hayot va turmush ziddiyatlarini qanday qilib 
yechish yo‘llarini o‘rgatadi [6].

Bu vositalar mustaqil o‘qish malakasini shakllantirishga va zamonaviy axborot manbalari bilan ishlash 
ko‘nikmasini rivojlantirishga xizmat qiladi. Umuman olganda, boshlang‘ich ta’limda kitobxonlikni rivojlantirish 
asosida mustaqil fikrlashga o‘rgatish o‘quvchilarning jismoniy-ma’naviy kamoloti, intellektual salohiyati va 
shaxsiy dunyoqarashining shakllanishida beqiyos ahamiyat kasb etadi.

Kreativ yondashuv - kitobxonlik faoliyatini boshqa fanlar bilan uyg‘unlashtirish (masalan, tarixiy asarlarni 
tarix darsida muhokama qilish, tabiat haqidagi asarlarni tabiatshunoslik darslari bilan bog‘lash) orqali o‘quv
chilarning mustaqil fikrlash ko‘nikmalarini yanada rivojlantirishga xizmat qiladi. O‘qituvchi o‘quvchilarni kitob
xonlikka jalb etishda asosiy vositachi sifatida muhim rol o‘ynaydi. U nafaqat kitoblarni tanlaydi, balki ularni 
o‘quvchilarning yosh xususiyatlari va qiziqishlariga mos tarzda tavsiya etadi, mutolaa jarayonidan so‘ng turli 
savollar berib, o‘quvchilarda mustaqil fikr bildirish ko‘nikmasini rag‘batlantiradi. Masalan:
1.	 “Bu voqeada qahramonning xatti-harakatini qanday baholaysan?”
2.	 “Sen o‘sha vaziyatda bo‘lsang, qanday qaror qabul qilarding?”
3.	 “Qaysi qahramon senga o‘xshaydi va nega?”

Bunday savollar o‘quvchini tayyor javoblarga tayanishdan chetlashtirib, mustaqil fikrlash va asosli xulosa 
chiqarishga yo‘naltiradi.

Boshlang‘ich sinf o‘quvchilarida kitobxonlik madaniyatini shakllantirish jarayonida ota-onalarning roli 
beqiyosdir. Oilada kitobxonlik muhiti yaratilishi bolaning kitobga bo‘lgan qiziqishini sezilarli darajada oshiradi. 
Ota-ona bilan birgalikda kitob o‘qish, o‘qilgan asarlar yuzasidan suhbatlashish bolaning tasavvurini kengaytirib, 
mustaqil xulosa chiqarish ko‘nikmasini rivojlantiradi. Bugungi kunda mustaqil fikrlashni shakllantirishda o‘yin 
texnologiyalari va kreativ metodlardan foydalanish yuqori samara beradi. Masalan:
1.	 “Kitob qahramonlari teatri” - o‘quvchilar kitobdagi voqealarni sahnalashtiradi va shu orqali o‘z tasavvurini 

ijodiy namoyon etadi;
2.	 “Savol-javob marafoni” - o‘quvchilar o‘qigan asarlari asosida bir-birlariga savollar berib, mulohaza yurita-

dilar;
3.	 “Muqova yaratish” - o‘quvchi o‘qigan asar asosida yangi muqova chizadi, bu esa asarning mazmunini 

chuqur o‘zlashtirishga xizmat qiladi.
Ushbu metodlar o‘quvchilarda kitobxonlikni rag‘batlantiribgina qolmay, balki mustaqil, ijodiy va tanqidiy 

fikrlash ko‘nikmalarini shakllantiradi.
Boshlang‘ich sinf o‘quvchilarida kitobxonlikni rivojlantirish asosida mustaqil fikrlashga o‘rgatish zamonaviy 

ta’limning ustuvor yo‘nalishlaridan biridir. Mutolaa jarayoni o‘quvchining tafakkur doirasini kengaytiradi, ularni 
mustaqil xulosa chiqarishga, voqea va hodisalarga o‘z munosabatini bildirishga undaydi. Shu bois, kitobxon-
likni pedagogik jarayonning ajralmas qismi sifatida yo‘lga qo‘yish, uni interfaol va innovatsion texnologiyalar 
bilan uyg‘unlashtirish dolzarb ahamiyatga ega.

Tadqiqotlar shuni ko‘rsatadiki, kitobxonlik orqali shakllangan mustaqil fikrlash ko‘nikmalari o‘quvchilarda 
tanqidiy yondashuvni, ijodiy fikrlashni, shaxsiy qarashni himoya qilish qobiliyatini hamda ijtimoiy hayotga 
ongli munosabatni rivojlantiradi. Shuningdek, o‘qituvchi va ota-onalarning hamkorlikdagi faoliyati bolalarda 
kitob o‘qishga bo‘lgan qiziqishni mustahkamlovchi muhim omil sifatida namoyon bo‘ladi. Demak, boshlang‘ich 
ta’limda kitobxonlikni rivojlantirish asosida mustaqil fikrlashni shakllantirish - ta’lim sifati, o‘quvchilarning intel-
lektual salohiyati, ma’naviy dunyoqarashi va jamiyatning intellektual taraqqiyotini ta’minlaydigan eng muhim 
omillardan biridir.

Kitobxonlik madaniyati tushunchasini kengroq talqin qilish uchun, avvalo, madaniyat tushunchasining 
ma’nosini tahlil qilish zarur. Mazkur tushuncha ma’nosi zamirida aniq ijtimoiy hodisalar, voqea-jarayonlar, tabiat 
bilan inson o‘rtasidagi bog‘liqlik va taraqqiyot qonunlari yotadi. Inson mehnatining mahsuli, yaratgan tafakkur 
durdonalari “madaniyat” sifatida qabul qilinadi va tarixga muhrlanadi.

Kitobxonlik madaniyati tushunchasi ma’naviy madaniyat turkumiga kiradi. Ma’naviy madaniyat - fan, san’at, 
adabiyot, falsafa, axloq, ma’rifat, inson ongi va tafakkuri bilan bog‘liq bo‘lgan boshqa ijtimoiy hodisalar yig‘indisi 
hisoblanadi [5]. Ma’naviy madaniyatning muhim tarkibiy qismlaridan bo‘lgan falsafiy va pedagogik madaniyat 
mutolaa qoidalari hamda kitobga bo‘lgan muhabbat va bilimga intilish masalalarini ham o‘z ichiga oladi.

Xulosa qilib aytadigan bo‘lsak, o‘quvchilarda kitobxonlik madaniyatini rivojlantirishda zamonaviy axborot 
texnologiyalaridan foydalanish ta’lim mazmunini o‘zlashtirishda muhim ahamiyat kasb etadi. Boshlang‘ich sinf 
o‘quvchilarida kitobxonlik madaniyatini shakllantirish ularning mustaqil, tanqidiy va ijodiy fikrlash ko‘nikmalarini 
rivojlantirishda muhim omil ekanini ko‘rsatdi.

Mutolaa jarayoni o‘quvchilarning tasavvur doirasini kengaytirib, obrazli tafakkurini rivojlantiradi, qahra-
monlar xatti-harakatlarini tahlil qilish orqali xulosa chiqarish, o‘z pozitsiyasini asoslash va hayotiy vaziyatlarga 
ongli yondasha olish qobiliyatlarini mustahkamlaydi. Interfaol metodlar, axborot texnologiyalari va o‘yin asosi-
dagi pedagogik yondashuvlar kitobxonlik jarayonini qiziqarli va samarali tashkil etib, o‘quvchilarda mustaqil 
fikrlash faolligini oshirishi aniqlandi.

Foydalanilgan adabiyotlar ro‘yxati:
1.	 O‘zbekiston Respublikasi Prezidenti Sh.M.Mirziyoyevning 2017-yil 12-yanvardagi “Kitob mahsulotlarini chop etish 

va tarqatish tizimini rivojlantirish, kitob mutolaasi va kitobxonlik madaniyatini oshirish hamda targ‘ibot qilish bo‘yicha 
komissiya tuzish to‘g‘risida”gi farmoyishi. 

2.	 O‘zbekiston Respublikasi Prezidenti Sh.M.Mirziyoyevning 2018-yil 5-sentabrdagi “Xalq ta’limini boshqarish tizimini 
takomillashtirish bo‘yicha qo‘shimcha chora-tadbirlar to‘g‘risida”gi PF-5538-son farmoni.

3.	 O‘zbekiston Respublikasi Prezidentining 2019 yil 29 apreldagi PF-5712-sonli Farmoni “O‘zbekiston Respublikasi Xalq 
ta’limi tizimini 2030 yilgacha rivojlantirish konsepsiyasi”. 

4.	 Safarova D.S. Kitobxonlik madaniyatini shakllantirish orqali o‘quvchi-yoshlarni turli yot g‘oyalar ta’siridan himoya qilish 
//Sovrkmennoye obrazovaniye O‘zbekistan).-2017-№.6 

5.	 Ibragimov X.I. Uzluksiz ta’lim jarayoni subyektlarining kitobxonlik madaniyatini rivojlantirish: muammo va yechimlar 
mavzusidagi respublika ilmiy-amaliy konferensiya 20- 21 oktabr 2020 yil.

6.	 Jumayev M., Usmonov Q. Pedagogik texnologiyalar va interfaol metodlar. - Toshkent: O‘zbekiston faylasuflari milliy 
jamiyati, 2018-yil. 

7.	 Xolmatova R. Boshlang‘ich ta’limda o‘quvchilarda kitobxonlikni shakllantirish metodikasi. - Toshkent: Fan va tex-
nologiya, 2020-yil.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

